
1.浪子行浪子行浪子行浪子行 

我識君子三十年，不及今日一番言，輕騎呼嘯絕街道，白衣颯踏美女前 

但有歡樂豈無醉，所願老死酒肆間，斷續聞君三兩事，大抵風流再翻篇 

豈料再遇多驚喜，浪子箕裘黑手師，眉間不見輕浮樣，膝下但有一雙兒 

等閒千金容易散，精研技術好作為，立業成家日復日，最樂妻子晚膳時 

君言當初不更事，追風如電萬里行，一朝行差無常至，母在榻前喚聲聲 

踏遍幽冥回人世，睜眼慈顏如再生，至此了然頓有悟，考證受訓報恩情 

日居月諸不經意，得相再見倍感心，笑言不計工本費，叮囑來日多光臨 

 

2.清明懷友清明懷友清明懷友清明懷友 

君語鏗鏘猶在耳，死生兩界喟零丁，清明前後多懷舊，景物尋常愈動情 

暮色寒雲凝獨夜，斜光枯草過三更，老來難免長相憶，惆悵春風吟葛生 

 

3.感懷詩感懷詩感懷詩感懷詩 

酒市沽來嘆一聲，飛星寥落曳三更。廟堂未許論慷慨；塵世何曾見太平。 

咄咄江山顏色黯，哀哀人命羽毛輕。天涯應有王千戶，與我同歌俠客行 

          王千戶 王著（?－?），元朝益都千戶。刺殺奸臣阿合馬，後遭忽必烈處以極刑。 

 

4.當冊詩當冊詩當冊詩當冊詩 

歲窮乏力飯青蔬，薪桂難炊遑有儲。蘇二歸嘆何處往，謝山當冊幾聲噓 

執鞭言教為高調，彈鋏唱來無所居。今日清倉換將物，一杯綠豆一箱書 

          歲末，打掃辦公室，出清舊版教科書，所得購買綠豆湯。 

 

5.協議減薪協議減薪協議減薪協議減薪 

墨將凝卻筆猶懸，宿志空成豪氣篇，乞食何能名後輩，安貧未得效前賢 

斗升薪水羞還減，二十春秋走復遷，惶恐冬風吹盡日，阮囊無可度新年 

 

6.聞肺炎往生人數破八十聞肺炎往生人數破八十聞肺炎往生人數破八十聞肺炎往生人數破八十 

春寒何異北風狂，氣壓蒼穹冷不防，酒薄消磨人愈醒，衣重輾轉夜還長 

也知運數無方法，縱使天災少死傷，聞道往生逾八十，平明一嘆響迴廊 

7.聞染疫人數逾聞染疫人數逾聞染疫人數逾聞染疫人數逾 8000人人人人 

自詡好官何畏之，死生操弄謂無私，殷勤發表非人語，戮力經營厚黨資 

統計圖中八千例，焚燒爐裡百餘屍，吾民哀苦倉皇日，正是他家富業時 

 

8.聞染疫死亡人數逾聞染疫死亡人數逾聞染疫死亡人數逾聞染疫死亡人數逾 700人人人人 

暴雨驕陽陣相逼，間聞疫事倍傷軀，萬餘病患嗟無命，七百亡靈何此辜 

朝野兩情羞國際，坊鄰是處泣冥途，焚香但請觀音佑，不有新魂赴鬼都 

 

9.詩祝友人高考詩祝友人高考詩祝友人高考詩祝友人高考 

寒冬夜雨故人留，四野瀟瀟百籟收，我輩所安羞富貴，此生如寄易春秋 

論文異語情長好，進酒新篇意不休，鵬翅一揮三萬里，壽君明日佔鰲頭 

 

10.疫後聚會疫後聚會疫後聚會疫後聚會，，，，聞同窗謝世聞同窗謝世聞同窗謝世聞同窗謝世 

三十年來重聚會，依然明月照西窗，笑談白髮穿中歲，感慨青春逝大江  

生計樽前難得意，病身醉裡不成腔，今宵同樂知惆悵，擊箸歡歌少兩雙 

 

11.癸卯元宵蓮潭燈會癸卯元宵蓮潭燈會癸卯元宵蓮潭燈會癸卯元宵蓮潭燈會 

紅燈光耀迎春至，銀火花開癸卯年，是處飄煙頻笑語，誰家望月少詩篇  

人潮照水三更鬧，池影流波一逕延，手碗元宵呵凍氣，蓮潭今夜夜無眠 

 

12.望月懷友望月懷友望月懷友望月懷友 

秋風一片金霞好，晚景無歌自往還，琴鼓由來愛清雅，江湖別後怕餘閒 

此身到處常呼酒，努力歸期可解顏，桂魄橫斜今夜望，月圓君與我心間 

 

13.重陽重陽重陽重陽 

忽然壯歲衰元氣，過眼半生無可誇，秋雨頻添新鬢白，青春一別老天涯 

慣看佳節何言語，久處他鄉便是家，今日重陽難有聚，為君簪上應時花 

 

14.居隔居隔居隔居隔 

瘴癘侵來催命疾，朝言不適晚哀聲，倦迷潦倒頻將死，醒覺淋漓疑再生 

藥石為餐餘味苦，銀光穿戶只心驚，已無好句還秋月，一夜虛寒咳到明 

15.訪阿里山天空部落訪阿里山天空部落訪阿里山天空部落訪阿里山天空部落，，，，途中雲嵐蔽山路途中雲嵐蔽山路途中雲嵐蔽山路途中雲嵐蔽山路 

青山迎我知心客，一洗繽紛不見囂。誰畏橫前無去路，笑排雲浪競天高 

 

16.春日遊阿里山天空部落春日遊阿里山天空部落春日遊阿里山天空部落春日遊阿里山天空部落 

嶺上風光春氣萌，天空部落望雲平，今朝吾乃浮游子，樂以須臾換此生 

 

17.回鄉偶書回鄉偶書回鄉偶書回鄉偶書 

尋來牆上青苔黑，記得當年戲摘瓜，相識晚風傳熟語，阿兒日落好回家 

 

18.七夕七夕七夕七夕 

淚成新雨鵲橋長，千古詩家怪玉皇，我在人間看仙界，天孫夜夜會牛郎 

 

19.鄉居午後鄉居午後鄉居午後鄉居午後 

鴻濛雲氣壓江村，急雨去來天地渾。暑熱消停山色晚，荷風鳴鳥送黃昏 

 

20.鄉居偶書鄉居偶書鄉居偶書鄉居偶書 

夏雨陰陰風力微，柳絲垂釣忘將歸；孩童唱晚輕車疾，魚跳爭趨白鷺飛 

 

21.桂影桂影桂影桂影 

晚風翻動小窗簾，中有桂香微帶甜，雲透星光疊相照，橫斜枝影兩纖纖 

 

22.正月遊梅山正月遊梅山正月遊梅山正月遊梅山，，，，喜見枝頭白梅喜見枝頭白梅喜見枝頭白梅喜見枝頭白梅 

白雲指引含煙路，趁伴輕裝遊冶郎。山徑薄寒鳴鳥悅，東風爛漫雪花香。 

 

23.聞春雨早覺聞春雨早覺聞春雨早覺聞春雨早覺 

中夜覺來窗有聲，喜聞春雨鬧三更，遙望燈火微微處，應是幽人聽府城 

 

24.送友人送友人送友人送友人 

連杯歌餞別，遊子不傷心，高興為兄弟，豪情無古今 

流霞消塊壘，銀月照胸襟，明日天涯去，長風候捷音 

25.感懷感懷感懷感懷 

蒺藜盈所見，世道已崎嶇，既認民為主，當知爾是奴 

死生存社稷，肝膽照江湖，悖義豐家業，千夫指獨夫 

        聞多位生徒家長因疫情停工，家中經濟頓失。苦無計可助其困，唯寄詩詞以消塊壘。 

 

26.聞染疫聞染疫聞染疫聞染疫日破千例日破千例日破千例日破千例 

臺員疫情險，無處覓靈丹，一日逾千例，何人心不寒 

 

27.江城子江城子江城子江城子 偶見舊詩文偶見舊詩文偶見舊詩文偶見舊詩文 

舊書箋上舊詩文，字紛紛、憶青春，羞澀情懷，一笑為殷勤。若得順心天不許，

非故意、總磨人。依稀昨日景猶新，水連雲、正黃昏，信步姍姍，初見小山崙。

此後相思常有夢，微風裡、碎花裙。 

 

28.鵲橋仙鵲橋仙鵲橋仙鵲橋仙  

鳴鴞長曳，啟明山外，又苦燈前困頓。等閒十載教相思，留不住，年華一寸 

青春去去，紅顏無據，再見百花開盡。人間多少夢難尋，白髮裡，情深莫問。 

 

29.唐多令唐多令唐多令唐多令  

枝上鳥鳴長，枕間一夢香，晚春時、懶睡山房。聞說青山花氣好，一壺酒，看斜

陽。 雲霧掩霞光，沉沉暮色茫，問天星，吾向何方。去歲來時筋骨健，今朝卻，

步遷強。  

 

30. 鷓鴣天鷓鴣天鷓鴣天鷓鴣天 詠榴槤詠榴槤詠榴槤詠榴槤 

扎手沉沉價位昂，朱明暑氣正催香，自明我輩稱邪味，誰曉當年佐藥方 

膚似玉、味如糖，為君知己渡重洋，何須好色依人愛，已是人間瓜果王 

        好友聚會，抓鬮以詩詞，吾得榴槤為題，調寄鷓鴣天。 

詞作參考詞譜詞作參考詞譜詞作參考詞譜詞作參考詞譜 

 

江城子江城子江城子江城子 雙調七十字，前後段各七句、五平韻 蘇軾 

鳳凰山下雨初晴 水風清 晚霞明 一朵芙蓉 開過尚盈盈 何處飛來雙白鷺 如有意 慕娉婷  

中平中仄仄平平韻仄平平韻仄平平韻中仄中平讀中仄仄平平韻中仄中平平仄仄句平中仄句仄平平韻 

 

忽聞江上弄哀箏 苦含情 遣誰聽 煙斂雲收 依約是湘靈 欲待曲終尋問取 人不見 數峰青  

中平中仄仄平平韻仄平平韻仄平平韻中仄中平讀中仄仄平平韻中仄中平平仄仄句平中仄句仄平平韻 

 

鵲橋仙鵲橋仙鵲橋仙鵲橋仙 雙調五十六字，前後段各五句、兩仄韻 歐陽修 

月波清霽  煙容明淡  靈漢舊期還至  鵲迎橋路接天津  映夾岸  星榆點綴  

中平中仄句 中平中仄句 中仄中平中仄韻 中平中仄仄平平句 中中仄讀 中平中仄韻 

雲屏未卷  仙雞催曉  腸斷去年情味  多應天意不教長  恁恐把  歡娛容易  

中平中仄句 中平中仄句 中仄中平中仄韻 中平中仄仄平平句 中中仄讀 中平中仄韻 

 

唐多令唐多令唐多令唐多令 雙調六十字，前後段各五句、四平韻 劉過 

蘆葉滿汀洲  寒沙帶淺流  二十年  重過南樓  柳下繫船猶未穩  能幾日  又中秋  

中仄仄平平韻 中平中仄平韻 仄中平讀 中仄平平韻 中仄中平平仄仄句 中中仄讀 仄平平韻 

黃鶴斷磯頭  故人曾到不  舊江山  渾是新愁  欲買桂花同載酒  終不似  少年游  

中仄仄平平韻 中平中仄平韻 仄中平讀 中仄平平韻 中仄中平平仄仄句 中中仄讀 仄平平韻 

 

鷓鴣天鷓鴣天鷓鴣天鷓鴣天 雙調五十五字，前段四句三平韻，後段五句三平韻 晏幾道 

彩袖殷勤捧玉鐘  當年拌却醉顏紅  舞低楊柳樓心月  歌盡桃花扇影風  

中中中中中中平韻 中平中仄仄平平韻 中平中仄中平仄句 中仄平平中仄平韻 

從別後  憶相逢  幾回魂夢與君同  今宵剩把銀釭照  猶恐相逢是夢中  

中中仄句 仄平平韻 中平中仄仄平平韻 中平中仄平平仄句 中仄平平中仄平韻 


